
. DISPOSICIONS XERAIS

MINISTERIO DA PRESIDENCIA

13881 Real decreto 1072/2010, do 20 de agosto, polo que se desenvolve o réxime
xuridico da Empresa de Transformacién Agraria, Sociedade Anénima, e das
suas filiais.

A «Empresa de Transformacion Agraria, Sociedade Andnima» (TRAGSA) foi creada
por un decreto do Consello de Ministros do 21 de xaneiro de 1977 e configurouse desde o
principio como un medio instrumental ao servizo da Administracion.

ALei 66/1997, do 30 de decembro, de medidas fiscais, administrativas e da orde social,
regulou no seu artigo 88 o réxime xuridico da «Empresa de Transformacion Agraria,
Sociedade Andénima» (TRAGSA), con pleno respecto do principio de autonomia das
comunidades auténomas, confirmando a natureza instrumental de TRAGSA para que, por
si mesma ou mediante as suas filiais, realizase as suas actuacidons na sua condicion de
medio propio instrumental e servizo técnico da Administracion xeral do Estado e das
administracions das comunidades auténomas que asi o dispuxesen, perfeccionando as
relaciéns con estas ao establecer a posibilidade do acceso das propias comunidades
auténomas ao capital social.

En desenvolvemento da Lei 66/1997, ditouse o Real decreto 371/1999, do 5 de marzo,
co fin de asegurar a realizacion dos servizos esenciais en materia de desenvolvemento
rural e de conservacion do ambiente que TRAGSA ten encomendados e, especialmente,
para dar continuidade ao seu decisivo papel instrumental nas actuacions urxentes ou de
emerxencia, con motivo de catastrofes ou calamidades de calquera natureza, fundamentado
na potencia e capacidade de mobilizacién dos seus medios operativos, na sla experiencia
e solvencia técnica e na sua implantacion no territorio.

Na actualidade o réxime xuridico de TRAGSA e das suas filiais esta regulado na
disposicion adicional 30.% da Lei 30/2007, do 30 de outubro, de contratos do sector publico,
que perfeccionou o réxime de TRAGSA incorporando nunha norma con rango de lei os
elementos derivados da xurisprudencia comunitaria relativa a utilizaciéon dos medios
instrumentais. Esta disposicidon remitese ao desenvolvemento regulamentario para regular
con detalle algun dos aspectos recollidos na propia lei, como é o caso do relativo ao
réxime de elaboracién e aprobacion das tarifas de TRAGSA ou a sua capacidade de
financiamento.

Asi mesmo, a Resolucion do 29 de abril de 2009, aprobada pola Comisiéon Mixta para
as Relacions co Tribunal de Contas en relacion co informe de fiscalizacidon dos ingresos e
resultados obtidos pola «kEmpresa de Transformacion Agraria, S.A.», nos exercicios 2001
e 2002 (BOE do 29 de xufio de 2009), instou a desenvolver determinados aspectos do
réxime xuridico de TRAGSA.

Xunto a isto, o tempo transcorrido desde a aprobacién do Real decreto 371/1999, do 5
de marzo, e a necesidade de adaptar as suas disposicions a nova lei aconsellaban proceder
a elaboracion deste real decreto.

Na tramitacion do real decreto consultaronse todas as comunidades autonomas e as
cidades de Ceuta e Melilla, e recolléronse as suas observacions no substancial.

Na sua virtude, por proposta conxunta das ministras de Economia e Facenda, e de
Medio Ambiente, e Medio Rural e Marifio, coa aprobacion previa da ministra da Presidencia,
de acordo co Consello de Estado e logo de deliberacion do Consello de Ministros na sua
reunion do dia 20 de agosto de 2010,

DISPONO:
Artigo 1. Obxecto.

O obxecto deste real decreto & desenvolver o réxime xuridico, econdmico e
administrativo da «kEmpresa de Transformacion Agraria, Sociedade Anénima» (TRAGSA)
e das suas filiais cuxo capital sexa integramente da titularidade desta, nas suas relacions
coas administracions publicas e os seus poderes adxudicadores, no ambito da accién
administrativa dentro ou féra do territorio nacional, na stia condicién de medio propio
instrumental e servizo técnico. O resto das actuaciéns empresariais de TRAGSA e as sUas
filiais rexeranse polas normas de xeral aplicacion as sociedades mercantis, sen prexuizo
da sua consideracion de poder adxudicador para os efectos do previsto na Lei de contratos
do sector publico.

Artigo 2. Réxime xuridico.

1. TRAGSA e as suas filiais son medio propio instrumental e servizo técnico da
Administracion xeral do Estado, das comunidades auténomas e dos poderes adxudicadores
dependentes daquela e destas.

As entidades sinaladas no numero anterior poderan encomendar a TRAGSA ou as
suas filiais os traballos e actividades que, encontrandose dentro do marco funcional dos
numeros 1, 4 e 5 da disposicion adicional trixésima da Lei 30/2007, do 30 de outubro, de
contratos do sector publico, e do seu obxecto social, precisen para o exercicio das suas
competencias e funcions, asi como os que resulten complementarios ou accesorios, de
acordo co réxime establecido neste real decreto.

Para os efectos previstos nos paragrafos anteriores, as cidades de Ceuta e de Melilla
asimilaranse as comunidades autonomas.

O réxime previsto neste numero sera de aplicacion aos cabidos e consellos insulares
e as deputacions forais do Pais Vasco, na sua condicion de institucions integrantes das
suas respectivas comunidades auténomas.

2. TRAGSA e as suas filiais estan obrigadas a realizar os traballos e actividades que
lles sexan encomendados polas entidades a que se refire 0 niUmero anterior.

3. As actuacions urxentes ou as de emerxencia que se declaren con motivo de
catastrofes ou calamidades de calquera natureza que lles sexan encomendadas pola
autoridade competente seran executadas por TRAGSA e as suas filiais, con caracter
obrigatorio e prioritario.

Nas situacions de emerxencia, en que as administracions publicas deban actuar de
maneira inmediata, poderan dispor directamente de TRAGSA e das suas filiais e ordenarlles
as actuacions necesarias para conseguir a proteccion mais eficaz das persoas, os bens e
o mantemento dos servizos, sen suxeicion ao réxime administrativo ordinario de actuacién
previsto no artigo 4 deste real decreto.

Para tal fin, integraranse nos dispositivos existentes de prevencién de riscos,
incorporandose aos seus plans de actuacion e asumindo os protocolos de aplicacion.

Nestas situaciéns mobilizaran todos os medios ao seu alcance que se requiran.

4. TRAGSA e as suas filiais, en virtude da sua condiciéon de medios propios
instrumentais, poderan ser proporcionadas pola Administracién xeral do Estado ou as
comunidades autbnomas nas suas relaciéns de cooperacion con outras administracions
ou suxeitos xuridico-publicos.

Esta relacion de cooperacion instrumentarase a través dun convenio de colaboracién
entre as administraciéons ou suxeitos xuridico-publicos interesados, que especificara o
interese publico comun que xustifique a subscricidon do convenio, as actuacidéns que se van
desenvolver e a achega de cada unha das partes.

O Estado ou a comunidade auténoma comunicaran a TRAGSA e as suas filiais a
subscriciéon destes convenios e encomendaranlles as actuacidons necesarias para a
execucion do disposto neles.

5. Sen prexuizo do disposto neste artigo, e das competencias especificamente
atribuidas a outros 6rganos da Administracion xeral do Estado e as suas entidades



BOLETIN OFICIAL DEL ESTADO

Suplemento en lingua galega ao num. 218 Mércores 8 de setembro de 2010

Sec. I.

dependentes, as funcions tutelares con respecto a TRAGSA e as sUas filiais seran exercidas
polo Ministerio de Medio Ambiente, e de Medio Rural e Marifio.

6. As relacions de TRAGSA e as suas filiais coa Administracion xeral do Estado, as
comunidades autonomas e cos poderes adxudicadores dependentes delas na sua
condicion de medio propio e servizo técnico tefien natureza instrumental e non contractual,
polo que, para todos os efectos, son de caracter interno, dependente e subordinado,
conforme o disposto no nimero 2 da disposicion adicional trixésima da Lei 30/2007, do 30
de outubro, de contratos do sector publico.

Artigo 3. Réxime econdémico.

1. TRAGSAce as suasfiliais percibiran pola realizaciéon das obras, traballos, asistencias
técnicas, consultorias, subministracions e prestacién de servizos que se lles encomenden,
de acordo co previsto no artigo 2 deste real decreto, o importe dos custos en que incorreren,
mediante a aplicacién do sistema de tarifas regulado neste artigo. Este mesmo sistema de
tarifas tamén sera aplicable para orzar as ditas actuacions.

2. As tarifas calcularanse e aplicaranse por unidades de execucion e de maneira que
representen os custos reais totais, tanto directos como indirectos.

3. Para determinar o orzamento de execucion das actuacidbns encomendadas a
TRAGSA ou as suas filiais calcularase o custo correspondente a sua realizacion material
aplicando as tarifas respectivas, ao que se engadiran as taxas e os impostos que a
sociedade estiver obrigada a satisfacer por esa actuacion.

4. Cando determinadas unidades non tefian aprobada unha tarifa, o seu custo
poderase valorar a partir do correspondente ao dos elementos que integren outras unidades
con tarifa aprobada e que tamén formen parte da unidade de que se trate. No suposto de
que tampouco se puidese aplicar o procedemento descrito anteriormente, 0 seu custo sera
o que figure no orzamento aprobado pola Administracion, e os custos asi determinados
seran validos soamente para a actuacion concreta a que se refira a encarga.

5. A aplicaciéon do sistema de tarifas previsto nos numeros anteriores servira de
xustificante do importe dos custos reais totais da actuaciéon de que se trate, sen que sexa
necesario presentar ningun outro.

6. Os traballos de elaboracion de novas tarifas, de modificacion das existentes e de
determinacion dos procedementos, mecanismos ou férmulas que, segundo a natureza
dos traballos, se deban aplicar para a sua revisién, asi como a sua aprobacion, levaraos a
cabo unha comisién adscrita ao Ministerio de Medio Ambiente, e Medio Rural e Marifio e
integrada por representantes do Estado e das comunidades auténomas, que recibira a
denominacién de Comisiéon para a Determinacién de Tarifas de TRAGSA.

A Comision a que se refire o paragrafo anterior estara constituida polo subsecretario
do Ministerio de Medio Ambiente, e Medio Rural e Marifio, un representante da Sociedade
Estatal de Participaciéns Industriais (SEPI), o presidente do Fondo Espafiol de Garantia
Agraria (FEGA), o director xeral de Patrimonio do Estado, un representante da Axencia
Espafola de Cooperacioén Internacional para o Desenvolvemento, dous directores xerais
do Ministerio de Medio Ambiente, e Medio Rural e Marifio, € un representante de cada
unha das comunidades auténomas e das cidades de Ceuta e Melilla. Os representantes
seran designados por cada un dos 6rganos e entidades representados de conformidade
coa sua propia normativa.

O subsecretario do Ministerio de Medio Ambiente, e Medio Rural e Marifio desempefiara
o cargo de presidente. Actuara como secretario, con voz pero sen voto, un funcionario con
categoria de subdirector xeral designado polo presidente da Comision. A Comision
designara un vicepresidente de entre os seus membros.

A Comisidon establecera o seu réxime interno de funcionamento e podera crear
subcomisiéns para a analise e preparacion do réxime tarifario.

O funcionamento da Comisién non supora ningun incremento do gasto publico e sera
atendida cos medios materiais e de persoal xa existentes en cada unha das administracions
participantes.

A Comisién regulada neste nimero rexerase, en todo o non previsto nel, polo disposto
para os 6rganos colexiados na Lei 30/1992, do 26 de novembro, de réxime xuridico das
administracions publicas e do procedemento administrativo comun.

7. A aprobacion de novas tarifas ou a modificacién das existentes requirira, en
primeira votacion, o voto favorable da maioria dos membros da Comisién que representen
a maioria do capital social da «kEmpresa de Transformacion Agraria, S.A.» (TRAGSA). En
defecto de acordo, realizarase unha segunda votacion dentro dos dez dias naturais
seguintes, e neste suposto bastara para a aprobacion ou modificacion das tarifas o voto
favorable dos membros da Comisién que representen as duas terceiras partes do capital
social da empresa.

8. A resolucion pola que se aproben as tarifas publicaraa no «Boletin Oficial del
Estado» o Ministerio de Economia e Facenda, por proposta do Ministerio de Medio
Ambiente, e Medio Rural e Marifio.

9. As novas tarifas e as que se modificasen aplicaranse as novas encomendas que
formule a Administracion a partir da stia aprobacién ou da data que nela se acorde, pero
non &s anualidades sucesivas das actuaciéns en curso.

As tarifas estableceran o seu periodo de validez e o sistema de actualizacién durante
o periodo da sUa vixencia. En defecto de aprobacion das novas tarifas ou da modificacion
das existentes, o réxime tarifario vixente entenderase prorrogado, coa aplicacion dunha
actualizacion do 80 por cento do IPC xeral do exercicio anterior, ata que adopte o
correspondente acordo a Comision.

10. A Comisién determinara o réxime econémico aplicable as actuacions de TRAGSA
e as suas filiais realizadas no exterior, en consideracion as circunstancias concorrentes
neste tipo de encargas.

11. Cando as administracions publicas encarguen a TRAGSA ou as suas filiais a
construcion ou a explotacion de infraestruturas agrarias, ambientais e de equipamentos de
nucleos rurais, poderan encomendar a participacion das citadas sociedades no
financiamento destas actuacions, nos termos especificamente previstos para este fin nos
respectivos orzamentos anuais de TRAGSA e as suas filiais. O saldo vivo da débeda total
das cantidades financiadas, sen incluir os xuros, non podera superar, en ningun caso, o
importe do patrimonio neto consolidado do grupo TRAGSA, circunstancia que se debera
acreditar en cada operacioén de financiamento.

Nestes casos, na encomenda de xestion deberase determinar o importe que se vai
financiar, o prazo de amortizacién e a cantidade anual que satisfara a Administracién, que
comprendera a parte do principal que se vai amortizar e os xuros calculados aos tipos que
apliquen as entidades financeiras a TRAGSA e as suas filiais.

A encomenda xuntarase unha memoria econémica en que se detallaran os termos do
financiamento e as circunstancias consideradas para a sua determinacion.

Artigo 4. Réxime administrativo de actuacion.

1. As actuacions obrigatorias que lles sexan encomendadas a TRAGSA ou as suas
filiais estaran definidas, segundo os casos, en proxectos, memorias ou outros documentos
técnicos e valoradas no seu correspondente orzamento, conforme o sistema de tarifas a
que se refire o artigo precedente.

2. Antes de formular a encomenda, os 6rganos competentes aprobaran os citados
documentos e realizaran os preceptivos tramites técnicos, xuridicos, orzamentarios e de
control e aprobacion do gasto.

3. A encomenda de cada actuacién obrigatoria comunicarallela formalmente a
Administracién a TRAGSA ou as suas filiais, e fara constar, ademais dos antecedentes que
procedan, a sua denominacion, o prazo de realizacion, o seu importe, a partida orzamentaria
correspondente e, se € 0 caso, as anualidades en que se financie coas suas respectivas
contias, asi como o director designado para a actuacion que se vai realizar. Tamén lle sera
facilitado o documento asinado polo érgano competente en que se defina a dita actuacion,
co seu orzamento detallado.

4. A comunicacién en que se encomende unha actuacion a TRAGSA ou as suas
filiais supora a orde para iniciala.

5. TRAGSA e as suas filiais realizaran as suas actuacions conforme o documento de
definicién que o érgano encomendante lles facilite e seguindo as indicacidns do director
designado para cada actuacion.

6. Mensualmente ou, se é o caso, coa periodicidade establecida na encomenda, o
director da actuacion expedira a certificacion ou o documento acreditativo que corresponda
do avance dos traballos, con expresion das unidades realizadas desde 0 seu comezo € a
sUa correspondente valoracion, de acordo coas tarifas aplicables. O importe dos traballos
realizados en cada periodo, unha vez que se aprobe a sua valoracién, aboarao a entidade
encomendante a TRAGSA ou as suas filiais no prazo dos trinta dias seguintes & data da
aprobacion da certificacion ou documento que acredite a realizacion total ou parcial da
actuacion de que se trate, sen prexuizo do disposto na Lei 3/2004, do 29 de decembro,
pola que se establecen medidas de loita contra a morosidade nas operacidéns comerciais.

7. Finalizada a actuacion realizarase o seu recofiecemento e comprobacion nos
termos legalmente establecidos, expedirase o documento correspondente e procederase
a sua liquidacién no prazo dos tres meses seguintes.

8. Nas encomendas de xestion cuxo obxecto sexa a execucién de obras liquidaranse
a TRAGSA os excesos de obra executada, sen necesidade de que se tramitase unha
modificacion da encomenda, cando as variaciéons consistan no numero de unidades
realmente executadas sobre as previstas nas medicions do proxecto, sempre que non
representen un incremento do gasto superior ao 10 por cento do importe inicial da
encomenda, imposto sobre o valor engadido excluido. En caso de que se producisen
estas variacions, recolleranse e aboaranse na certificacion final, con cargo a unha retencion
adicional de crédito do 10 por cento do importe da encomenda que se efectuara no
momento en que esta se realice. Esta retencion aplicarase ao exercicio en que finalice o
prazo fixado na encomenda para a terminacion da obra ou ao seguinte, segundo o momento
en que se prevexa realizar o pagamento da certificacion final.

9. TRAGSA e as suas filiais poderan percibir aboamentos a conta polas operacions
preparatorias realizadas para a execucion das encomendas de xestion, conforme o réxime
e os limites que se determinen na encomenda, e deberan asegurar os referidos pagamentos
mediante a prestacion de garantia.

10. Para a realizacion de actuacions de apoio e servizo institucional a cooperacion
espafiola no ambito internacional, a Administraciéon podera autorizar a TRAGSA ou as
suas filiais a colaboracidn con organismos internacionais de desenvolvemento, de acordo
cos mecanismos de actuacion exixidos por estes.

11. Entodo o non previsto neste artigo e non regulado expresamente nas encomendas
de xestién, aplicarase, analoxicamente, o disposto na normativa de contratacién publica
para resolver as dubidas e lagoas que xurdan con relaciéon &s incidencias de caracter
técnico que se produzan na execucion das encomendas realizadas a TRAGSA e as suas
filiais. En ningun caso seran de aplicacion os aspectos que, pola sua propia natureza,
sexan incompatibles co caracter instrumental da relacion.

Artigo 5. Colaboracion con particulares.

1. TRAGSA e as suas filiais poderan requirir nas suas actuacions obrigatorias a
colaboracion de empresarios particulares nos termos da LCSP sen que o importe da dita
colaboracion poida ser igual ou superior ao 50 por cento do importe total do proxecto,
subministracién ou servizo encomendado.

2. En ningun caso se consideraran colaboradores nas suas relacions reciprocas
TRAGSA e as suas sociedades filiais ou participadas.

Artigo 6. Decisions relevantes.

A Xunta Xeral cofiecera dos obxectivos e decisions mais relevantes que afecten a
sociedade, de acordo coa lexislacién aplicable as empresas publicas.

Disposicion transitoria primeira. Prazo de implantacion do réxime de tarifas.

No prazo maximo de nove meses, a partir da entrada en vigor deste real decreto,
aprobaranse unhas novas tarifas para as sociedades do grupo TRAGSA, conforme o
previsto no artigo 3 deste real decreto. Entre tanto, seguirda sendo aplicable o réxime
actualmente vixente.

Disposicion transitoria segunda. Permanencia dos actos, encomendas de xestion,
convenios e contratos relativos a TRAGSA.

Todos os actos, encomendas de xestidn, convenios e contratos relativos a TRAGSA e
as suas filiais, celebrados con anterioridade a entrada en vigor deste real decreto, manteran
a sua vixencia e seguiran producindo os seus efectos propios.

Disposicién derrogatoria Unica. Derrogacién normativa.

Quedan derrogadas todas as disposicions de igual ou inferior rango que se opofian ao
disposto neste real decreto e, en particular, o Real decreto 371/1999, do 5 de marzo.

Disposicion derradeira Unica. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Palma o 20 de agosto de 2010
JUAN CARLOS R.

A vicepresidenta primeira do Goberno e ministra da Presidencia,
MARIA TERESA FERNANDEZ DE LA VEGA SANZ

